
ᐅᖃᐅᓯᐅᔪᑦ
	• ᑮᓇᐅᔭᒃᓴᖅ ᓅᑦᑕᕆᐊᖃᖅᑐᖅ ᐅᖃᓪᓚᐅᓯᐅᑐᐃᓐᓇᕐᓂᕐᒥᑦ ᐱᓕᕆᔭᐅᓪᓚᑖᓕᕐᓗᓂ ᓄᓇᓕᖕᓂ. ᑕᓪᓕᒪᓄᑦ-ᐊᕐᕌᒍᓄᑦ ᑮᓇᐅᔭᒃᓴᖅ 

ᓴᖑᔭᕆᐊᓕᖅ ᐱᓕᕆᖃᑎᒌᒃᑎᑦᑎᔪᓐᓃᕐᓗᑎᒃ ᐊᑐᓕᖅᑕᐅᑎᑦᑎᓗᑎᒃ ᒪᓕᑦᑎᐊᕐᓗᑎᒃ ᐊᑐᕆᐊᖃᖅᑕᖏᓐᓂᑦ ᐊᑖᒍᑦᔪᓇᐃᑎᑦ ᓇᐃᓴᓐᔅ 
ᐱᔪᓐᓇᐅᑎᖏᑦ ᓄᓇᖅᑲᖅᑳᖅᓯᒪᔪᓄᑦ (UNDRIP)1 ᐊᒻᒪᓗ ᐃᖃᖅᑐᐃᔪᓕᕆᓂᕐᒧᑦ ᐱᓯᒪᔪᑦ ᐱᓕᕆᐊᒃᓴᐃᑦ ᐃᓗᐊᓂᑦᓱᓕᓂᖅ ᐊᒻᒪᓗ 
ᓴᐃᒪᖃᑎᒌᖕᓂᖅ ᑭᒡᓕᓯᓐᓂᐊᖅᑎᑦ ᑭᖑᓪᓕᖅᐹᖅᓯᐅᑎᑦ ᐅᓂᒃᑳᖓt.2 ᐃᓄᑭᓐᓂᖅᓴᐅᔪᑦ ᓄᓇᓖᑦ ᐊᐅᓚᑦᓯᔨᖏᑦ ᑕᒪᐃᓐᓂ ᐃᓄᐃᑦ ᓄᓇᖓ 
ᐊᑐᕈᓐᓇᕐᓗᑎᒃ ᐃᑲᔫᑎᓂᒃ ᓇᒥᕈᓗᑐᐃᓐᓈᖅᖢᑎᒃ ᐊᐅᓚᑦᑎᔾᔪᑎᑦ ᐊᒃᓱᕈᓐᓇᖅᑎᑦᑎᕙᖕᒪᑕ, ᐊᔪᓕᖅᑎᑦᑎᓯᒪᕙᒃᑐᑦ ᓄᓇᓕᒃᑎᒍᑦ ᑐᓂᔭᐅᔭᕆᐊᒃᓴᖅ 
ᐊᒻᒪᓗ ᓄᑖᓄᑦ ᐱᓕᕆᔾᔪᑕᐅᓕᖅᑐᑎᒍᑦ.

	• ᐃᓄᖕᓂᑦ-ᐊᐅᓚᐅᔪᖅ ᐃᖃᖅᑐᐃᔪᓕᕆᓂᖅ ᐊᑑᑎᖃᖅᑐᖅ ᓄᖃᖅᑎᓐᓂᐊᕐᓗᒋ ᐊᑯᓂᐅᓗᐊᖅᑐᖅ ᐊᓄᓐᓚᒃᓯᐊᖑᖃᑦᑕᕐᓂᖅ. ᐃᓄᖕᓂᑦ-
ᐊᐅᓚᑕᐅᔪᑦ ᐃᖃᖅᑐᐃᔪᓕᕆᓂᕐᒧᑦ ᐃᖏᕐᕋᓯᑎᑕᐅᓯᒪᔪᑦ, ᐊᑐᖅᓯᑦᑎᐊᕐᓗᓂ ᐃᓄᐃᑦ ᖃᐅᔨᒪᔭᖏᓐᓂᒃ ᐊᒻᒪᓗ ᐃᖃᖅᑐᐃᔾᔪᓯᑐᖃᖏᑦ 
ᐅᑎᕐᓗᑎᒃ ᑐᑦᑕᕐᕕᐅᔪᑦ, ᐅᑯᐊ ᐱᒻᒪᕆᐅᔪᑦ ᐊᑦᑎᒃᓯᓯᒪᑎᓐᓂᐊᕐᓗᒍ ᐊᑯᓂᐅᓗᐊᖅᑐᖅ ᐊᓄᓪᓚᒃᓯᖅᑕᐅᖃᑦᑕᖅᑐᑦ ᐃᑲᔫᑎᒃᓴᓕᐅᕐᓗᒋᑦ ᐊᒻᒪᓗ 
ᓯᕗᓪᓕᖅᐸᐅᑎᓪᓗᒋᑦ.

	• ᓴᐃᒻᒪᖃᑎᒌᖕᓂᖅ ᑭᓯᐊᓂᐅᔪᖅ ᓵᑕᒃᓴᐅᓂᒃᑯᑦ, ᐃᓕᓴᕆᔭᐅᓂᒃᑰᓐᖏᑦᑐᖅ.  ᑎᑭᐅᑎᓗᒋᑦ ᑲᓇᑕᐅᑉ ᐊᑐᖁᔭᖏᑦ ᐊᑖᒍᑦ ᔪᓇᐃᑎᑦ 
ᓇᐃᓴᓐᔅ ᓱᓕᓂᕋᐅᑎᖓ ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᕐᒪᑕ ᐊᒻᒪᓗ ᑭᒡᓕᓯᓐᓂᐊᖅᑎᒃᑯᑦ ᐱᓕᕆᐊᕆᔭᐅᖁᔭᖏᑦ ᑐᑭᖃᖅᑐᖅ ᐋᕿᒃᓯᒪᔪᑦ 
ᐊᓯᖑᕐᓗᒋᑦ ᐃᖃᖅᑐᐃᔪᓕᕆᓂᖅ ᑐᑭᓯᑎᑦᑎᓗᑎᒃ ᖃᓄᖅ ᑮᓇᐅᔭᒃᓴᖓ ᓴᓇᓯᒪᓂᐊᕐᒪᖔᑦ ᐊᒻᒪᓗ ᑐᓂᔭᐅᔾᔪᓯᖓ - ᑐᑭᓯᓇᓱᖃᑎᒌᖕᓂᖅ 
ᖁᔭᓇ ᐅᑎᖅᑕᑐᐃᓐᓇᖅᑐᖅ ᐊᑐᓕᖅᑕᐅᑎᑦᑎᔾᔪᑎᖃᕆᐊᖃᓕᓲᖅ.

ᒪᓕᒐᒃᓴᖅ ᐊᒻᒪᓗ ᐊᑐᐊᒐᖅ ᐃᖅᐸᖅᓯᒪᓂᖏᑦ ᑲᔪᓯᔪᑦ ᓄᖃᖓᑎᑦᑎᓪᓗᑎᒃ 
ᑐᓂᓯᔪᓐᓇᕋᑎᒃ ᓴᓇᕐᕈᑎᒃᓴᓂᒃ, ᐃᑲᔫᑎᒃᓴᓂᒃ, ᐊᒻᒪᓗ ᐃᑲᔪᖅᓯᕈᑎᒃᓴᓂᒃ 
ᑭᓐᖒᒪᒋᔭᐅᔪᑦ ᐃᑲᔪᕐᓂᐊᕐᓗᒋᑦ ᓱᕋᒡᓗᒍ ᐅᑎᖅᑕᑐᐃᓐᓇᖅᑐᑦ 
ᐱᑦᑎᐊᖃᑦᑕᓐᖏᓂᖅ ᐋᓐᓂᖅᓯᕆᖃᑦᑕᕐᓂᖅ ᐊᒻᒪᓗ ᐃᑲᔪᕐᓗᒋᑦ ᐃᓚᒌᑦ 
ᐊᒻᒪᓗ ᓄᓇᖃᑎᒌᑦ. ᑕᐃᒪᓐᓇᐅᒐᓗᐊᖅᑎᓪᓗᒍ, ᐃᓄᐃᑦ-ᐊᐅᓚᑕᖏᑦᑎᒍᑦ 
ᐋᕿᒃᓯᔾᔪᑏᑦ ᐱᑕᖃᖅᑐᑦ ᑕᐃᒪᓐᓇᑐᐃᓐᓇᖅ ᐱᓕᕆᓪᓗᒋᑦ ᓱᕋᐃᔪᓐᓇᖅᑐᑦ 
ᐅᑎᖅᑕᑐᐃᓐᓇᖅᑐᓂᒃ ᐋᓐᓂᖅᓯᕆᖃᑦᑕᖅᑐᓂᒃ ᐱᑦᑎᐊᖃᑦᑕᓐᖏᑦᑐᓂᒃ 
ᒪᓕᑦᑎᐊᓕᖅᓂᐊᕐᒪᑕ ᐊᒻᒪᓗ ᐋᕿᒃᓱᐃᓗᒋᑦ ᒫᓐᓇᐅᔪᖅ ᐱᓕᕆᑎᑦᑎᔾᔪᑕᐅᔪᑦ, 
ᐊᖅᓵᖅᓯᕕᐅᔪᑦ, ᐊᒻᒪᓗ ᐃᖏᕐᕋᓯᑎᑕᐅᓯᒪᔪᑦ ᑐᑭᖃᖅᑐᓂᒃ ᐊᓯᑦᔨᐅᑎᒃᓴᑦ.

ᐃᒻᒪᑲᓪᓚᓂᑦ ᐊᒻᒪᓗ ᑲᔪᓯᔪᒥᒃ ᐱᓕᕆᔾᔪᓯᖏᓐᓂᑦ ᐃᓚᐃᓐᓈᖅᑕᐅᕗᑦ 
ᐱᑦᑎᐊᖅᑕᐅᓇᑎᒃ ᐊᒻᒪᓗ ᐃᓅᓯᕐᒧᑦ ᐱᔪᓐᓇᐅᑎᖏᑦ ᓱᕋᒃᑕᐅᓪᓗᑎᒃ 
ᒐᕙᒪᒃᑯᓂᑦ ᐊᕙᑖᓂᑦ ᑕᐃᒪᓐᓇᓪᓚᕆᐅᔪᑦ ᐅᓄᖅᑑᓕᖅᑎᑦᑎᓯᒪᔪᖅ 
ᐊᖑᑎᓄᑦ ᐊᕐᓇᓄᑦ ᐊᑭᕋᖅᑐᖅᑕᐅᓂᖅ ᐱᑦᑎᐊᖃᑦᑕᐅᖃᑦᑕᓐᖏᓂᖅ 
ᐊᒻᒪᓗ ᑎᒍᔭᐅᓯᒪᑯᑖᒃᑎᑦᑎᓂᖅ ᐊᒥᓱᓂᒃ ᐃᓄᖕᓂᒃ ᐊᕐᓇᓂᒃ, ᓂᕕᐊᖅᓵᓂᒃ, 
ᐊᒻᒪᓗ ᓯᐱᓯᒪᔪᓂᒃ ᐃᓄᖕᓂᑦ. ᑕᑕᑎᕆᕙᓪᓕᐊᓂᖅ ᐃᓚᖃᖅᑐᑦ ᐊᑯᓂᐅᔪᒃᑯᑦ 
ᐃᓅᓯᓕᕆᓂᕐᒥ ᐊᒻᒪᓗ ᒪᑭᒪᓇᓱᐊᕈᑎ ᓇᓕᖃᕇᓐᖏᑦᑐ ᐊᕙᑖᓂᑦ 
ᐃᓄᐃᑦ ᐊᒻᒪᓗ ᐊᓯᖏᑦ ᑕᒪᕐᒥᒃ ᑲᓇᑕᒥᐅᑦ, ᓲᕐᓗ ᐃᒡᓗᒃᓴᖃᓐᖏᓐᓂᖅ, 
ᐊᑐᖅᑎᑕᐅᔪᓐᓇᓐᖏᓂᖅ ᒐᕙᒪᒃᑯᑦ ᐱᔨᑦᑎᕋᐅᑎᖏᓐᓂᒃ, 
ᐊᒻᒪᓗ ᑳᖃᑦᑕᕐᓂᖅ.

ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ ᓵᑦᑎᓯᒪᖕᒪᑕ 
ᖄᒃᑲᓐᓂᐊᒍᑦ ᐊᒃᓱᕈᓐᓇᖅᑐᒥᒃ ᐅᓗᕆᐊᓇᖅᑐᒦᖃᑦᑕᖅᑐᑦ 
ᐊᑐᖅᑎᑕᐅᖃᑦᑕᖅᑐᖅ, ᑲᑎᑕᐅᔪᑦ ᐊᖏᔪᓂᒃ ᑐᓗᖅᑕᐅᑎᓂᑦ ᐊᑐᕆᐊᒃᓴᖅ 
ᐃᑲᔫᑎᓂᒃ ᐅᑯᐊᓗ ᐊᑐᕆᐊᖃᖅᑕᖏᑦ ᒪᒥᓐᓂᐊᕐᓗᓂ. ᐱᓂᕐᓗᒃᑕᐅᓯᒪᔪᓄᑦ 
ᐱᔨᑦᑎᕋᐅᑎᑦ, ᐊᖓᔮᖅᐸᒃᑐᓄᑦ ᐊᖓᔮᕐᓗᒐᓱᒃᐸᒃᑐᓐᓄᓗ ᒪᒥᓴᐃᕕᑦ, 
ᐃᓄᒃᑐᑦ ᐃᖃᖅᑐᐃᔪᓕᕆᔾᔪᓯᑦ, ᐊᖅᒪᓗ ᐃᓱᒪᒧᑦ ᐋᓐᓂᐊᖃᖅᑕᐃᓕᑎᑦᑎᓂᖅ 
ᐊᒻᒪᓗ ᐊᖓᔮᕐᓗᒃᐸᒃᑐᑦ ᒪᒥᓴᖅᑕᐅᓂᖏᑦ ᓱᓕ ᐊᖏᔪᒥᒃ 
ᑎᒍᔭᒃᓴᐅᓐᖏᑦᑐᑦ - ᕿᒪᐃᓯᒪᔪᑦ ᓄᓇᓕᖕᓂᒃ ᓴᓇᕐᕈᑎᖃᕋᑎᒃ 
ᐊᑐᕆᐊᖃᖅᑕᖏᑦ ᐃᓘᓯᖃᑦᑎᐊᕐᓗᑎᒃ ᐃᓚᒌᑦᑎᐊᕈᑎᒃᓴᓄᑦ ᐊᒻᒪᓗ 
ᐊᑯᓂᐅᔪᒃᑯᑦ ᒪᒥᓴᐅᑕᐅᔪᓐᓇᖅᑐᑦ.

ᑕᐃᑲᓂ 2023/24, ᓄᓇᖅᑲᖅᑳᖅᓯᒪᔪᑦ ᐃᓐᓇᐃᑦ 
33.2%-ᖑᓚᐅᖅᑐᑦ ᑎᒍᔭᐅᓯᒪᔪᑦ ᐊᒥᓱᓂ ᑲᓇᑕᐅᑉ ᓄᓇᖁᑎᖏᓐᓂ, 
ᑕᒪᒃᑯᐊᖑᒃᑲᓐᓂᕋᓗᐊᖅᑎᓪᓗᒋᑦ 4.3%-ᒥᒃ ᐃᓐᓇᐃᓐᓇᐃᑦ.3 ᐅᓇ 
ᑐᑭᖃᖅᑐᖅ ᑕᐃᒪᒎᖅ ᓄᓇᖅᑲᖅᑳᖅᓯᒪᔪᑦ ᑎᒍᔭᐅᓯᒪᔪᑦ 10-ᖏᖅᓱᖅᑐᒥᒃ 
ᐅᓄᕐᓂᖅᓴᐃᑦ ᓄᓇᖅᑲᖅᑳᖅᓯᒪᓐᖏᑦᑐᓂᑦ ᐃᓐᓇᕐᓂᑦ.

ᒫᓐᓇᓵᖑᔪᖅ ᓄᓇᖅᑲᖅᑳᖅᓯᒪᔪᑦ ᑎᒍᔭᐅᓯᒪᔪᓄᑦ ᓵᑕᒃᓴᐅᑦᑎᐊᕆᐊᖃᖅᑐᑦ 
ᖃᓄᐃᓕᐅᕈᑎᒃᓴᖓᑦ4 ᐅᖃᖅᓯᒪᔪᑦ ᑖᒃᑯᐊ 128 ᐃᓄᐃᑦ ᐱᕋᔭᒃᓯᒪᔪᑦ 
ᑎᒍᔭᐅᓯᒪᔪᑦ ᒐᕙᒪᑐᖃᒃᑯᓂᑦ, ᐊᑯᓂᐅᓂᖅᓴᖅ ᑎᒍᔭᐅᓯᒪᓲᑦ ᑖᒃᑯᓇᖓᓪᓕ 
ᑎᒍᔭᐅᓯᒪᔪᓕᒫᓂᒃ ᓈᓴᖅᓯᒪᔪᓂᑦ, ᐅᓇ ᑭᒡᒐᖅᑐᖅᑐᖅ ᐅᓄᖅᑐᐸᓘᔪᑦ 
ᐃᓄᐃᑦ, ᑕᑯᓪᓗᒍ ᑕᒪᕐᒥᒃ ᐅᓄᕐᓂᖏᑦ ᐊᒻᒪᓗ ᓇᑭᖔᖅᓯᒪᖏᑦ ᐃᓄᐃᑦ.

ᑲᓇᑕᒥ ᑲᒥᓴᐃᑦ ᐊᒻᒪᓗ ᑭᒡᓕᓯᓐᓂᐊᖅᑎᑦ ᐊᑯᓚᐃᑦᑐᒥᒃ ᓇᓗᓇᐃᖅᓯᓯᒪᔪᑦ 
ᐱᓕᕆᔾᔪᓯᑦ ᓇᓕᖃᐅᑎᓯᒪᓐᖏᓗᐊᖅᑐᑦ ᐊᒻᒪᓗ ᓄᑖᖑᕆᐊᕆᐊᖃᖅᑐᑦ 
ᐃᖃᖅᑐᐃᔪᓕᕆᓂᖅ ᐃᓗᐊᓂ ᑎᒍᔭᐅᓯᒪᔪᓕᕆᓂᕐᓗ. ᐅᓇ ᓱᓕᔪᑦ 
ᑭᒡᓕᓯᓐᓂᐊᖅᑎᓪᓗ ᑲᓇᑕᐅᑉ ᑭᖑᓪᓕᐹᖅᓯᐅᑎᖓ ᐅᓂᒃᑳᖅ5 
ᓴᕿᑦᑎᓯᒪᓪᓗᐊᑕᖅᑐᖅ ᐃᖃᖅᑐᐃᔪᓕᕆᓂᕐᒥ ᑎᒍᔭᐅᓯᒪᔪᓕᕆᓂᕐᒥ-ᐱᓯᒪᔪᑦ 
ᐱᓕᕆᐊᒃᓴᐃᑦ (ᐃᓚᒋᔭᐅᓪᓗᑎᒃ 30–42, ᐊᒻᒪᓗ 50-52). 

ᐅᑯᐊ ᐱᓕᕆᐊᖑᖁᔭᖏᑦ ᐅᖃᖅᓯᒪᔪᑦ ᐱᑕᖃᕆᐊᖃᕐᓂᖏᓐᓂᒃ 
ᐊᑦᑎᒃᓯᓯᒪᑎᓪᓗᒋᑦ ᑭᒡᒐᖅᑐᐃᓇᓱᓗᐊᕐᓂᖅ ᓄᓇᖅᑲᖅᑳᖅᓯᒪᔪᓂᒃ 
ᐃᖃᖅᑐᐃᔪᓕᕆᓂᕐᒥ ᑎᒍᔭᐅᓯᒪᔪᓕᕆᓂᕐᒥ, ᐱᐅᓯᕚᓪᓕᕐᓗᒋᑦ 
ᓄᓇᖅᑲᖅᑳᖅᓯᒪᔪᓂᑦ-ᐊᐅᓚᑕᐅᔪᑦ ᖃᐅᔨᓴᕈᑎᓂᒃ ᓄᐊᑦᑎᓂᖅ, ᐃᑲᔫᑎᑦ 
ᐊᓯᐊᒎᕈᐅᔪᓐᓇᖅᑐᑦ ᑎᒍᔭᐅᓯᒪᔾᔪᓯᖏᓐᓂᑦ, ᐊᒻᒪᓗ ᐱᐅᓯᕚᓪᓕᖅᑎᓪᓗᒋᑦ 
ᐱᐅᓯᑐᖃᖏᓐᓄᑦ ᐊᑑᑎᖃᖅᑐᑦ ᐱᔨᑦᑎᕋᐅᑎᑦ. ᐅᓇ ᔪᓇᐃᑎᑦ 
ᓇᐃᓴᓐᔅ ᓱᓕᓂᕋᐅᑎᖓ ᐱᔪᓐᓇᐅᖃᕐᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ 
ᓴᕿᑦᑎᓯᒪᒃᑲᓐᓂᖅᑐ ᐱᔪᓐᓇᐅᑎᖃᕐᓂᖏᓐᓂᒃ ᓇᖕᒥᓂ-ᒐᕙᒪᖃᕈᓐᓇᖅᖢᑎᒃ, 
ᐃᓚᐅᔪᓐᓇᖅᖢᑎᒃ ᐃᓱᒪᓕᐅᕆᔪᓂ, ᐊᒻᒪᓗ ᐱᐅᓯᑐᖃᖏᓐᓄᑦ ᐊᑑᑎᖃᖅᑐᑦ 
ᐊᐅᓚᑦᓯᕕᑦ (ᐃᓚᖏᑦ 3, 4, ᐊᒻᒪᓗ 18).6

ᑕᒪᒃᑯᐊᖑᒐᓗᐊᕐᒪᑕ ᒪᓕᒐᐃᑦ/ᐊᑐᐊᒐᐃᑦ ᐊᓯᖑᕆᐊᖅᑎᑦᑎᔪᑦ 
ᐊᒻᒪᓗ ᐅᓂᒃᑳᓕᐊᓂᑦ ᓇᓂᔭᐅᔪᑦ, ᐊᑐᓕᖅᑎᑕᐅᓂᖏᑦ 
ᐋᕿᑦᑎᐊᖅᓯᒪᓕᕈᓐᓇᓐᖏᑦᑐᑦ ᐊᒻᒪᓗ ᑮᓇᐅᔭᕐᓂᒃ ᐊᒥᒐᓗᐊᖅᑐᓂᒃ 
ᑐᓂᔭᐅᖃᑦᑕᖅᑐᑦ. ᐱᓕᕆᖃᑎᒌᒍᑎᑦ ᓴᕿᑎᑦᑎᔪᑦ ᐊᑑᑎᖃᖅᑐᓂᒃ 
ᖃᐅᔨᒪᔭᐅᔪᓂᒃ, ᑭᓯᐊᓂ ᐊᐅᓚᑦᑎᓂᕐᒧᑦ ᖃᑭᔾᔪᑎᒃᓴᑦ ᐊᒻᒪᓗ ᓵᑕᒃᓴᐅᔾᔪᓯᑦ 
ᑎᑭᐅᑎᔭᐅᑦᑎᐊᕆᐊᓕᑦ ᓴᕿᑎᓪᓗᒋᑦ.  

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕ ᓴᓇᔭᖏᑦ, ᐊᑕᔪᑦ ᑖᒃᑯᓄᖓ 
ᓄᓇᖅᑲᖅᑳᖅᓯᒪᔪᑦ ᐃᖃᖅᑐᐃᔪᓕᕆᓂᖓᓄᑦ ᐋᕿᒃᓯᒪᔾᔪᑎᒃᓴᑦ7 
ᐊᒻᒪᓗ ᐱᓕᕆᐊᖑᖁᔭᐅᔪᑦ 50 (ᐆᒻᒪᕆᐊᖅᑎᓪᓗᒋᑦ 
ᓄᓇᖅᑲᖅᑳᖅᓯᒪᔪᑦ ᒪᓕᒐᓕᕆᓂᑐᖃᖏᑦ), ᐅᓇ ᐱᕚᓪᓕᖅᑎᑦᑎᓯᒪᔪᖅ 
ᑐᑭᓯᔭᐅᑦᑎᐊᒃᑲᓐᓂᖅᖢᓂ ᐃᓄᖕᓂᑦ-ᐱᓯᒪᔪᑦ ᐃᖃᖅᑐᐃᔪᓕᕆᔾᔪᑎᑦ 
ᑐᓐᖓᔾᔪᐅᔪᑦ ᐊᒻᒪᓗ ᓄᓇᓕᖕᓂ ᓯᕗᓪᓕᐅᑎᒋᐊᖃᖅᑐᑦ. 
ᑕᐃᒪᓐᓇᐅᒐᓗᐊᖅᑎᓪᓗ, ᐋᕿᐊᓂᑦᑎᐊᖅᓯᒪᓐᖏᑉᐸᑕ ᐃᑲᔫᑎᒃᓴᐃᑦ 

https://www150.statcan.gc.ca/n1/daily-quotidien/260114/dq260114b-eng.htm
https://www.canada.ca/en/correctional-service/corporate/library/offenders/indigenous/indigenous-accountability-report.html
https://publications.gc.ca/site/eng/9.800288/publication.html
https://publications.gc.ca/site/eng/9.800288/publication.html
https://www.un.org/development/desa/indigenouspeoples/wp-content/uploads/sites/19/2018/11/UNDRIP_E_web.pdf
https://www.justice.gc.ca/eng/csj-sjc/ijr-dja/ijs-sja/index.html
https://www.justice.gc.ca/eng/csj-sjc/ijr-dja/ijs-sja/index.html
https://www.canada.ca/en/correctional-service/corporate/library/offenders/indigenous/indigenous-accountability-report/accountability-report-2023-2024.html
https://www.canada.ca/en/correctional-service/corporate/library/offenders/indigenous/indigenous-accountability-report/accountability-report-2023-2024.html
https://nctr.ca/publications-and-reports/reports/
https://nctr.ca/publications-and-reports/reports/
https://www.un.org/development/desa/indigenouspeoples/wp-content/uploads/sites/19/2018/11/UNDRIP_E_web.pdf
https://www.un.org/development/desa/indigenouspeoples/wp-content/uploads/sites/19/2018/11/UNDRIP_E_web.pdf
https://pauktuutit.ca/
https://www.justice.gc.ca/eng/csj-sjc/ijr-dja/ijs-sja/index.html

ᐱᓕᕆᑎᑦᑎᔾᔪᑎᓂᒃ ᑐᓂᓯᓂᐊᕐᓗᑕ, ᐊᑐᐊᒐᐃᑦ ᐋᕿᒋᐊᑦᑎᐊᕐᓗᒋᑦ, ᐊᒻᒪᓗ 
ᐱᓕᕆᔾᔪᓯᑦ ᐊᓯᖑᖅᑎᓪᓗᒋᑦ, ᐅᓄᕈᓐᓃᕆᐊᖅᑎᓪᓗᒋᑦ ᑎᒍᔭᐅᓯᒪᔪᑦ ᐊᒻᒪᓗ 
ᐊᖏᒡᓕᒋᐊᕐᓗᒍ ᐃᓄᐃᑦ ᐃᖃᖅᑐᐃᔾᔪᓯᖓ ᓱᓕ ᐱᑕᖃᐅᓐᖏᓗᐊᕐᒪᑕ.

ᐊᖏᓂᖅᓴᐅᔪᓂᒃ ᐃᖃᖅᑐᐃᔪᓕᕆᓂᕐᒧᑦ-ᐱᓯᒪᔪᑦ ᐊᑐᓕᖁᔭᐅᔪᑦ 
ᑖᒃᑯᓇᖓᑦ ᑭᒡᓕᓯᓐᓂᐊᖅᑎᒃᑯᑦ ᑲᓇᑕ ᐊᒻᒪᓗ ᒐᕙᒪᒃᑯᑦ ᑲᒥᓴᓐᖓ 
ᓄᓇᖅᑲᖅᑳᖅᓯᒪᔪᓂᒃ8 ᐊᒻᒪᓗᑦᑕᐅᖅ ᓴᕿᑦᑎᐊᕐᓗᒋᑦ ᑭᓐᖒᒪᒋᔭᐅᔪᑦ 
ᐱᓕᕆᔾᔪᓯᖅ ᐋᕿᑦᑎᐊᕆᐊᒃᑲᓐᓂᕆᐊᓕᒃ, ᐃᓚᒋᔭᐅᓗᓂ ᐱᐅᓯᑐᖃᕐᓄᑦ 
ᑐᓐᖓᔾᔪᑎᒃᓴᑦ ᐊᑐᖅᑕᐅᔪᓐᓇᕐᒥᔪᑦ, ᐱᐅᓯᕚᓪᓕᖅᑎᓪᓗᒋᑦ 
ᓈᓴᖅᓯᒪᔪᖁᑎᖏᑦ, ᐊᒻᒪᓗ ᓄᓇᓕᖕᓂ ᑐᑭᒧᐊᒃᑎᑕᐅᓂᖅ 
ᐃᖃᖅᑐᐃᔪᓕᕆᓂᕐᒧᑦ ᐱᓯᒪᔪᓂᒃ. ᐅᑯᐊ ᐊᑐᓕᖁᔭᐅᔪᑦ ᒪᓕᑦᑎᐊᕐᓗᑎᒃ 
ᐊᑐᓕᖁᔭᑦᑎᓐᓄᑦ ᑖᒃᑯᓇᓃᑦᑐᑦ ᐸᐅᒃᑑᑎᒃᑯᑦ ᐅᓂᒃᑳᖓᓂ 
ᐸᖅᔭᒃᓗᒃᓯᒪᔪᑦ ᑕᑯᓪᓚᑖᖅᖢᒋᑦ ᐊᑐᖅᑕᐅᔪᑦ: ᓄᓇᖅᑲᖅᑳᖅᓯᒪᔪᑦ 
ᐊᕐᓇᐃᑦ, ᐅᓄᕈᓐᓃᖅᑎᒋᐊᕐᓗᒋᑦ ᑎᒍᔭᐅᓯᒪᔪᑦ, ᐊᒻᒪᓗ ᐃᓄᐃᑦ 
ᐃᖃᖅᑐᐃᔪᓕᕆᓂᖓ ᑲᓇᑕᒥ.9

ᒪᓕᑦᑎᐊᖅᑐᑦ ᐃᓄᐃᑦ ᐱᐅᓯᑐᖃᖏᓐᓄᑦ ᐊᒻᒪᓗ ᐱᓕᕆᔾᔪᓯᖏᓐᓄᑦ, 
ᐸᐅᒃᑑᑎᑦ ᐊᖏᖅᓯᒪᑦᑎᐊᖅᑐᑦ ᑕᒪᐃᓐᓄᑦ ᐋᕿᒋᐊᑦᑎᐊᕐᓗᒋᑦ ᐃᓚᒌᒍᓯᖏᑦ 
ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ ᐃᖃᖅᑐᐃᔪᓕᕆᓂᕐᒥ 
ᐱᓕᕆᔾᔪᓯᖏᓐᓂ ᐊᑕᐅᓯᕐᒧᑦ ᑐᓐᖓᔾᔪᑎᒧᑦ ᐃᓕᓴᖅᓯᓯᒪᔪᖅ 
ᐱᔪᓐᓇᐅᑎᖃᕐᒪᑕ, ᐃᒃᐱᒋᔭᐅᑦᑎᐊᕆᐊᓕᑦ, ᐃᑲᔪᖅᑕᐅᒋᐊᓕᑦ, ᐊᒻᒪᓗ 
ᑕᐃᒫᖁᐊᕇᒃ ᐱᓕᕆᖃᑎᒌᑦᑎᐊᕆᐊᓕᑦ.

8	 Royal Commission on Aboriginal Peoples. (1996). Report of the Royal Commission on Aboriginal Peoples. Government of Canada.

9	 Pauktuutit Inuit Women of Canada. (n.d.). Intersecting Realities: Indigenous Women, Decarceration, and Inuit Justice in Canada.

https://www.canada.ca/en/library-archives/collection/research-help/indigenous-history/royal-commission-aboriginal-peoples.html
https://www.canada.ca/en/library-archives/collection/research-help/indigenous-history/royal-commission-aboriginal-peoples.html

ᐊᑐᐊᒐᖑᖁᔭᐅᔪᑦ

	• ᐊᑦᑕᑕᖅᓯᒪᔪᑦ ᐆᒃᑐᕋᖅᑕᐅᓚᐅᖅᑐᓂᑦ, ᓴᖑᓯᒪᔪᑦ ᑮᓇᐅᔭᒃᓴᖅ ᐱᓕᕆᖃᑎᒌᒍᑎᓂᑦ ᐊᑐᓕᖅᑎᑕᐅᑎᑦᑎᓂᕐᒧᑦ. ᒐᕙᒪᑐᖃᒃᑯᑦ, 
ᑲᓇᑕᒥ ᐊᕕᒃᑐᖅᓯᒪᔪᑦ, ᐊᒻᒪᓗ ᑎᐊᓕᑐᓕᔅ ᒐᕙᒪᒃᑯᑦ ᑮᓇᐅᔭᒃᓴᖃᖅᑎᑦᑎᔭᕆᐊᖃᖅᑐᑦ ᐊᐅᓚᑦᑎᔾᔪᑎᒃᓴᓄᑦ ᐊᒻᒪᓗ 
ᐱᓕᕆᑎᑦᑎᔾᔪᑕᐅᔪᓄᑦ ᑐᓂᔭᐅᓯᒪᔾᔪᓯᐅᓂᐊᖅᑐᓂᒃ, ᐊᕐᕌᒍᓄᑦ-ᑕᓪᓕᒪᓄᑦ ᑮᓇᐅᔭᒃᓴᑦ ᐊᐅᓚᑦᑎᔾᔪᑎᒃᓴᓄᑦ ᐊᑕᔪᑦ ᐆᒃᑐᒐᒃᓴᐅᔪᑦ 
ᖃᓄᖅ ᐊᒃᑑᑎᓂᖓ ᒪᓕᑦᑎᐊᕐᓗᓂ ᓯᓚᕐᔪᐊᒥ ᔪᓇᐃᑎᑦ ᓇᐃᓴᓐᔅ ᓱᓕᓂᕋᐅᑎᖓ ᐱᔪᓐᓇᐅᑎᖃᕐᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ10 
ᐊᒻᒪᓗ ᐃᖃᖅᑐᐃᔪᓕᕆᓂᕐᒧᑦ - ᐱᓯᒪᔪᑦ ᑐᑭᓯᒋᐊᖅᑎᑦᑎᖁᔭᐅᔪᑦ ᐃᖃᖅᑐᐃᕕᒃᑎᒍᑦ ᑭᒡᓕᓯᓐᓂᐊᖅᑎᒃᑯᑦ ᑭᖑᓪᓕᖅᐹᖅᓯᐅᑎ 
ᐅᓂᒃᑳᖓᓂ.11 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ ᓴᕿᑕᐅᔭᕆᐊᖃᖅᑎᑕᔪᑦ ᒪᓕᒍᓐᓇᕐᒪᑕ ᓇᓪᓕᐊᖕᓂᒃ ᑭᓱᒥᒃ ᐊᑐᕆᐊᖃᖅᑕᖏᓐᓂᒃ 
- ᑐᑭᓯᓇᓱᖃᑎᒌᖕᓂᑐᐃᓐᓇᐅᓐᖏᑦᑐᑯᑦ - ᐃᒻᒥᑯᑦ ᐱᓕᕆᐊᖑᓗᑎᒃ ᐅᑯᐊᓗ ᐃᓚᒋᔭᐅᓗᓯᒃ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ 
ᓯᐱᓯᒪᔪᑦ ᐃᓄᐃᑦ.

	• ᐃᑲᔪᖅᓯᓂᖅ ᐊᒻᒪᓗ ᐃᓕᓴᖅᓯᓂᖅ ᐃᓄᖕᓂᑦ-ᐊᐅᓚᑕᐅᔪᓂᑦ ᐃᖃᖅᑐᐃᔪᓕᕆᓂᖅ ᐃᖃᖅᑐᐃᔪᓕᕆᓂᑐᖃᖓᓐᓄᑦ. ᑕᒪᕐᒥᒃ 
ᒐᕙᒪᒃᑯᑦ ᐃᓂᓕᖅᓯᒋᐊᖃᕐᒥᔪᑦ ᐊᑐᖅᑕᐅᖏᓐᓇᕐᓂᐊᕐᒪᑦ ᐃᓱᒫᖅᓲᑎᒋᔪᓐᓇᕐᓗᒍ ᑮᓇᐅᔭᒃᓴᖅ ᐃᓄᖕᓄᑦ-ᓴᓇᓯᒪᔪᓄᑦ ᐊᒻᒪᓗ ᐃᓄᖕᓂᑦ 
ᐊᐅᓚᑕᐅᔪᓄᑦ ᐃᖃᖅᑐᐃᔪᓕᕆᓂᕐᒧᑦ ᐱᓕᕆᑎᑦᑎᔾᔪᑎᑦ ᐊᑕᔪᑦ ᐃᓄᐃᑦ ᖃᐅᔨᒪᔭᖏᓐᓂᒃ ᐊᒻᒪᓗ ᐃᖃᖅᑐᐃᔾᔪᓯᕐᒥᒃ ᑐᑦᑕᕐᕕᒃᓴᖏᑦ. 
ᐅᑯᐊ ᐅᑎᖅᑎᑦᑎᓂᖅ ᐃᓄᐃᑦ ᐃᖃᖅᑐᐃᔾᔪᓯᖏᑦᑎᒍᑦ ᑎᒍᔭᐅᓯᒪᔪᓕᕆᓂᕐᒧᑦ ᓯᕗᓪᓕᐅᑎᔭᐅᔭᕆᐊᖃᓛᖅ ᐊᒻᒪᓗ ᐊᑑᑎᖃᖅᑐᒥᒃ 
ᐃᑲᔫᑎᑕᖃᕐᓗᓂ. ᐱᓕᕆᑎᑦᑎᔾᔪᑎᑦ ᐊᒻᒪᓗ ᐊᑐᐊᒐᕐᓂᒃ ᐋᕿᒃᓱᖅᓯᒪᓂᖏᑦ, ᖃᐅᔨᓴᕈᑎᑦ ᑕᖏᖏᑦ, ᐊᒻᒪᓗ ᑲᔪᓯᑦᑎᐊᕐᓂᖓᑦᑕ 
ᐆᒃᑐᕋᐅᑎᖏ ᐃᓱᒪᓕᐊᖑᖃᑦᑕᕐᓗᑎᒃ ᐃᓄᖕᓂᑦ.

	• ᓴᕿᑦᑎᓗᑎᒃ ᖃᐅᔨᓴᕈᓯᒃᓴᓂᒃ ᖃᓄᐃᓕᐅᕈᑎᒃᓴᓂᒃ ᐊᐅᓪᓗᑎᔪᓂᒃ ᓄᓇᓕᖕᓂ ᖃᓄᐃᖏᑦᑎᐊᕋᓱᐊᖅᑎᑦᑎᓂᕐᒧᑦ ᐊᒻᒪᓗ 
ᑎᒍᐅᓯᒪᔪᕕᓃᑦ ᐊᓂᑎᑕᐅᓯᒪᔪᑦ ᒥᒃᓵᓂᒃ. ᒐᕙᒪᒃᑯᑦ ᓴᓇᖃᑎᖃᕐᓗᑎᒃ ᐃᓄᖕᓂᒃ ᐊᕐᓇᓂᒃ, ᓂᕕᐊᖅᓵᓂᒃ, ᐊᒻᒪᓗ ᓯᐱᓯᒪᔪᓂᒃ ᐃᓄᖕᓂᒃ 
ᓴᕿᑦᑎᖃᑎᒌᒡᓗᑎᒃ ᖃᐅᔨᓴᕈᓯᒃᓴᓂᒃ ᐆᒃᑐᕋᕈᓐᓇᖅᑐᑦ ᖃᓅᑎᒋᔪᖅ ᑲᔪᓯᑦᑎᐊᖅᓯᒪᖕᒪᖔᑕ ᑎᒍᔭᐅᓯᒪᔪᕕᓃᑦ ᐅᓄᕐᓂᖏᑦ ᐊᒻᒪᓗ 
ᑕᑯᔭᒃᓴᐅᔪᓂᒃ ᐱᐅᓯᕚᓪᓕᕈᑎᒋᔪᑦ ᓄᓇᓖᑦ ᖃᓄᐃᖏᑦᑎᐊᖁᓪᓗᒋᑦ. ᐅᓇ ᐱᓯᒪᓂᑲᓐᖏᒻᒪᑦ ᑐᓂᓯᖃᑦᑕᓂᐊᕐᓗᑎᒃ ᐱᓕᕆᑎᑦᑎᔾᔪᑎᓂᒃ 
ᐅᕝᕙᓘᓐᓃᑦ ᑮᓇᐅᔭᑦ ᐊᑐᖅᑕᐅᔪᕕᓃᑦ. ᐅᑯᐊ ᖃᓄᐃᓕᐅᕈᑎᒃᓴᐃᑦ ᐊᑐᖅᓯᑦᑎᐊᕆᐊᖃᖅᑐᑦ ᓯᕗᓂᒃᓴᑦᑎᓐᓂ ᑮᓇᐅᔭᒃᓴᓂᒃ 
ᐃᓱᒪᓕᐅᕆᓂᐊᖅᑐᑦ ᐊᒻᒪᓗ ᐱᔨᑦᑎᕋᖅᑐᑦ ᐃᓄᖕᓄᑦ ᓵᑕᒃᓴᐅᓗᑎᒃ.

	• ᐱᔭᕐᓂᕐᓂᖅᓴᐅᓗᓂ ᑮᓇᐅᔭᒃᓴᓂᒃ ᐱᑎᑕᐅᔭᕆᐊᖃᒃᓴᖅ ᒥᑭᓐᓂᖅᓴᓄᑦ ᐊᒻᒪᓗ ᐊᖏᕈᑎᖃᓐᖏᑦᑐᓄᑦ ᐊᐅᓚᑦᓯᔨᓄᑦ. ᒥᓐᓂᖅᓴᐃᑦ, 
ᓄᓇᓕᖕᓂ-ᐱᓯᒪᔪᓄᑦ, ᐊᒻᒪᓗ ᐊᖏᖃᑎᒌᒍᑎᓃᓐᖏᑦᑐᑦ ᐊᐅᓚᑦᓯᔨᑦ ᐃᓚᐅᔭᕆᐊᖃᖅᑐᑦ ᐃᓗᐊᓂ ᐊᔾᔨᒋᔭᐅᓐᖏᑦᑐᓂᒃ-ᐱᓯᒪᔪᓄᑦ 
ᑮᓇᐅᔭᒃᓴᓂᑦ ᓇᒥᑐᐃᓐᓈᖅᑐᓄᑦ ᒪᓕᑦᑎᐊᕆᐊᖃᖅᑐᓄᑦ ᐊᒃᓱᕈᓐᓇᖅᐸᒃᑐᑦ. ᐊᖏᖅᓯᒪᑦᑎᐊᕐᓗᑎᒃ ᐱᓕᕆᔾᔪᑎᒃᓴᓄᑦ ᑮᓇᐅᔭᒃᓴᓂᒃ 
ᐃᑲᔪᕐᓂᐊᖅᑐᑦ ᑮᓇᐅᔭᒃᓴᓂᒃ ᑐᒃᓯᕋᐅᑎᓂᒃ-ᑎᑎᕋᕆᐅᖅᓴᓂᖅ, ᐅᓂᒃᑳᓕᐅᕐᓂᖅ, ᐊᒻᒪᓗ ᑮᓇᐅᔭᓕᕆᔾᔪᑕᐅᔪᓂᒃ ᐊᐅᓚᑦᑎᓂᖅ, ᑕᐃᒪᓗ 
ᐃᑲᔫᑎᑦ ᑎᑭᐅᑎᓂᐊᕐᒪᑕ ᓄᓇᓕᖕᓂ ᑐᓂᔭᐅᓯᒪᓗᑎᒃ ᐊᒻᒪᓗ ᓄᑖᓄᑦ ᐱᓕᕆᔾᔪᑕᐅᓗᑎᒃ. 

	• ᓯᕗᓪᓕᐅᑎᒋᐊᓕᑦ ᐋᕿᒃᓱᕆᐊᓕᑦ ᐊᑯᓂᐅᔪᒃᑯᑦ ᐱᓕᕆᖃᑎᒌᖕᓂᖅ ᑖᒃᑯᐊ ᐋᕿᒃᓱᐃᓯᒪᔪᑦ ᐱᓕᕆᕕᒃᓴᓂᒃ ᐊᒻᒪᓗ 
ᐊᔪᕈᓐᓃᖅᑎᓪᓗᖏᑦ ᐱᓕᕆᔾᔪᑕᐅᔪᑦ ᐊᓯᐊᒍᑦ ᐱᐅᓂᖅᓴᒃᑯᑦ. ᒐᕙᒪᒃᑯᑦ ᓅᑦᑕᕆᐊᖃᖅᑐᑦ ᕿᓚᒻᒥᐅᑎᑦᑎᓗᐊᖅᐸᖕᓂᖓᓂᒃ, 
ᐱᓕᕆᐊᖑᔪᑦ ᑮᓇᐅᔭᒃᓴᐃᑦ ᑐᓂᔭᐅᕙᒃᑐᑦ ᑐᕌᖅᑐᑦ ᐊᑯᓂᐅᔪᒃᑯᑦ ᐱᓕᕆᖃᑎᒌᖕᓂᖅ ᐃᓄᖕᓂᒃ ᐊᒻᒪᓗ ᓄᓇᖅᑲᖅᑳᖅᓯᒪᔪᓂᒃ ᐊᕐᓇᐃᑦ 
ᐊᐅᓚᑦᓯᔨᖏᓐᓂᒃ ᐅᑯᐊ ᐋᕿᒃᓱᐃᔪᑦ ᑎᒥᐅᔪᑦ ᐱᓕᕆᔪᓐᓇᕐᕕᒃᓴᖓᓐᓂ ᐊᒻᒪᓗ ᐊᔪᕈᓐᓃᖅᑎᑦᑎᔪᑦ ᑕᐃᒪᐃᓪᓚᕆᒃᑐᓂᒃ ᐱᓕᕆᔾᔪᑎᑦ 
ᐊᓯᖑᕐᓗᑎᒃ. ᑕᓪᓕᒪᓄᑦ- ᐊᕐᕌᒍᓄᑦ ᑮᓇᐅᔭᒃᓴᖅ ᐊᖏᖅᓯᓯᒪᔭᖏᑦ ᐃᑲᔪᕐᕕᖃᕆᐊᖃᖅᑐᑦ ᐊᐅᓚᑦᓯᔨᓐᓂᒃ ᑮᓇᐅᔭᖃᑦᑎᐊᕐᓗᑎᒃ, 
ᓯᕗᓕᐅᖅᑎᖏᑦ ᐱᕙᓪᓕᐊᑎᐊᕐᓗᑎᒃ, ᐊᒻᒪᓗ ᐱᓯᒪᔭᐅᑦᑎᐊᕐᓗᑎᒃ ᓄᓇᓕᖕᓂ ᐃᓚᒌᒍᓯᖅ ᓴᖑᑎᑦᑎᔭᕆᐊᓕᒃ ᐃᖃᖅᑐᐃᔪᓕᕆᓂᖅ 
ᖃᓄᐃᓕᖓᓕᖅᐸᓪᓕᐊᓇᔭᕐᓂᖓ.

10	 United Nations. (2007). United Nations Declaration on the Rights of Indigenous Peoples (UNDRIP). United Nations.

11	 �Truth and Reconciliation Commission of Canada. (2015). Honouring the Truth, Reconciling for the Future: Summary of the Final Report of the 
Truth and Reconciliation Commission of Canada. Truth and Reconciliation Commission of Canada

